
 

 

T+ ETSE AYUSIy t+ sa+kie rataruren, 
eijt+ eitse tyar+ri ajta t+ kaiche tyi 
tyaba+ri a+jna etse t+ ayusi taàguapua 
etse + tatyaguatsi etse naijmika + tyej 
yen che + ta chaanaka apua + tyaj 
rachat+me. 

Lengua indígena o agrupación lingüística y Autodenominación 

Cora o Naayeri 

Variante lingüística y Autodenominación 

Cora de Jesús María o chwísita’na 



PODER EJECUTIVO 

SECRETARÍA DE GOBERNACIÓN 

T+ ETSE AYUSIy t+ sa+kie rataruren, eijt+ eitse tyar+ri ajta t+ kaiche tyi tyaba+ri a+jna 

etse t+ ayusi taàguapua etse + tatyaguatsi etse naijmika + tyej yen che + ta chaanaka 

apua + tyaj rachat+me. 

 

+ t+ aseijre t+ ajtabe + kua+rabe t+ anamuajre nain japua + chuej + t+ tyityejbe t+ eirajka. 

ANDRÉS MANUEL LÓPEZ OBRADOR, tuityaba bakanjapua eina ta chuej etse t+ ayan 

antyagua estados unidos mexicanos goutaixa + rutya+tyestamua: 

 

+ maj a tsaguatyira maj tyaguatsi r+ tyuuru ya un tyi goixatye t+k+n ye 

T+ ETSE AYUSIy 

… 

Artículo Único.- t+ ayan tyigou ajkuare t+ aseijre primero segundo, cuarto ajta quinto; 

eijna etse t+ eityaurast+me I, II, III, IV  ajta t+ auchan V, VII, ajta VIII a mana A etse; t+ 

aseijre primero, segundo t+ auchan etsen ayuusi I, II, III, IV, V, VI, VII, ajta VIII, ajta tercero 

a mana + B etse; ajta aut+ eseijre anakai a mana C etse; t+ tyej tyabats+ sei + párrafo 

sexto; sei párrafo a mana t+ ajtyamakan II, ajta t+ aseijre V, VI, VII, t+ rax++rajra t+j 

tyeityaurast+me, sei párrafo  segundo etse + t+ auchan etse fracción VIII ajta a mana 

fracciones XII ajta XIII t+ amana ajtyamakan A etse; sei párrafo segundo a mana I etse 

ajta a mana fracciones ran etse II, III, VI, X, XI, ajta XV t+ rax++rajra a mana B etse + 

párrafos segundo ajta tercero a mana t+ C etse makan ajta sei apartado D t+ etse makan 

t+ kaiche guame a mana segundo párrafo etse + t+ auchan ajtejbe fracción VII etse ajta t+ 

ubetyat+ naki etse a mana apartado A etse nain artículo 2º a m+jna ta tyaguatsi ayana t+ 

maka t+ ajtyetyat+kaj k+n + tachuej ayapui t+ tyumèj: 

Artículo 2o. Nain japua tej guachat+me + naayeri tej tiu’yeira sa+ pu séijre. 

Nain japua tej guachat+me saij pu taabigua tej etsen taka’ne + taniuuka, mat+j mejmi 

titechat+meka + tabausimua, mej mou ra a’sin majta guaixaten mej eirati mej ti’ijta, + mej ti 

xep+ntare. 

Goujxe’be + naayeri Muarijra, t+ etsen rabe’gousin, tij gua’k+pua mej guachat+me + 

naayerise. 

Aumej auchat+me + naayeri meguá’tsaguatira méj titeteu met+j ti xiep+ntare, a+mej mu 

tentitpuapua ti’t+ t+ ruxe’be. 

 

Tet+j tirantipuapua + naayeri, T+j ti’tak+pua tateguatsi etsen tajtemekan. Méjmi 

mua’rerigua naayeri mej guachat+me 

Ruxebe mej majta rateseira + Niukari Muatijra ajta yeiráj, aumej auchat+me ajta a’tyan mej 

p+rik+. 

Mu’ri ramua’re mejtiteteu tit+ t+ r+’ gua’k+pua + naayeri  majta tentipuaapua +t+ ta’a.  

A. Ayepu Teurenesin eijti te’seijre ta teguatsi etse, tet+j tirantipuapua taj+mua: 



 

I. Terantipua’resin, t+j te’seijre ta teguatsi etse a’ten mej antiguabigua majta 

ti’xep+ntare ajna autej guachat+me + naayerise. 

II. Tet+j tijxep+ntare + naayeri, a’tsaguatira tij te’seijre ta teguatsi etsen t+j 

ti’tak+pua tej tya+te, majta mej r+en j+men chejka + uukate. 

+ teguatsi etsen pu a’yusi eimej r+nin taja yen teurene t+j tiujxebe. 

Aut+ auaxkán t+ ra k+pua t+ tiuaijta t+ titejbe, t+jtixiep+ntare  

tij te’seire ta teguiatsi etse ajta t+ teiramekan 

III. Ruxej mu tentiguabigua mej tiutaijta uuka ajta tyeteka, mej tiu tixep+ntare. 

Mej antiguabiguaka mej tiuteba+ren, t+j teguatsi etsen te’seijre. 

T+ ari ti taak+ tej guantigouni, T+ k+len hapuan t+ ti’tejbe autej auchejme. 

IV. Mej tiutemuajchen ajta guatecha+ naijmi + yeira ti seijre ajta t+ kai seíjre, 

aten tej puen, tej etsen taka’ne.  

Naijmika t+ ta’a + tsaguati’ra, t+j te’yusi ta teguatsi etsen. 

V. Tej guatecha+’irigua ajta guaxajtsigua + niukari tij ti’seijre nain japua, ti 

guatetabigua ajta + t+ etsen ruka’nen taj ajta  guaxajtsigua + niukari, aumej 

eirati mej tieijta aumej kai. 

VI. Tyaj naimi tyuutyamuaren t+j te’yusi ta teguatsi etsen, eimej tiguoumuaten, tij 

puame ti’seijre + yeira’aj, eimej tigua’muate ajta eimej ti’r+re. 

VII. Mej goujmuaten Náayeri ti guata ajta mej tiunueten mej autajucajme. Mej 

goumuaren mej tsaguatira mej ray+ti mej tiuguata. 

VIII. tej tiutecha+ autej auchejme autej aramekan + ta chuej, ajta aumej 

tya’tuaraka T+ ari guaxajtsiguaka ti titejbe t+ rak+pua, t+j ari  te’yu’si. 

IX. T+tak+pua autej guachat+me, tij aseijre tateguatsi etse, tij ari seika tiuk+’, tej 

k+n guatetabaire yet+ti’seijre, autej auchat+me. 

Aut+ auaxkan ta k+pua, tij tira’xa tateguatsi etse mej naim+ tiujsa+ren majta 

rantipuajten tij ari a’yusi. 

X. Elegir, mej ruxeh titentiguabigua naayerise mej auchat+me, aatej auchat+me, 

mej etsen aujun t+j te’yusi t+ tak+pua.  

Ti ayen teseijre + ta teguatsi etse aumej auchat+me ruxej pu ta k+pua tej 

naijmi  

Che’ oujtsaguatira t+ raityase utyati maj k+n ti’ijta. 

Metijmena tityatate’te. 

XI. Aut+ auaxkan ra k+pua t+tiuxap+ntare tajtuguan, taj ayen teure’enen t+j 

ti’tak+pua ruxebe mej raseira eitej tiuyeira. Xaxuijme tij ra yusi tateguatsi 

etse.  

La Anajt+na puguak+pua + naayerise mej goutaba+ren a’t+ sei t+ ray+’ti t+ 

teuyuxa ajta t+ raxa + ru niuka, t+ramua’te + t+ ta k+pua. 



XII. T+j ti’tak+pua eitej tityarak+ne, eitej yei tixep+ntare autej guachej t+jna 

ti’puame, ti ayen tiutaseijre tij titsaguatsira. 

XIII. Mej tataigouran eitej timuatse ti kai guap+ eijpua metejetit+jta Tetaj naimi 

rantimuareren, t+ kai eijpua tejaurenen autej guachej, taj ayen teurenen tij 

te’yusi tateguatsi etse, tij ti’tak+pua. 

 + mej meri tataigouri che tsaguatira t+j tira’yusi ta teguatsi etse. 

 Puaj ati tit+ ta igouram+ t+ rusa+ guateujba+resin, che tiunaachiten. 

 +  t+ rusei guateujba+resin ajta + mej tiba+rejme, ti’muarejme+ ta k+men, 

che ruxej gouk+’ti mej auchat+me + naayeri, che’ tiutan + ba+rira achu mej 

guachej, tij teyusi. 

 Tejmi pu tak+’pua tej naayeri tej tentipuajte tajta guataniuste t+ titejbe jemi 

puaj kai ayen teurenen tij ari guaxajtsigua tij teseijre ta teguatsi etsen. 

… 

B. Met+jmena tityataurastime mejtityatatete, gua’k+pua mej ratetagua + xajtari 

naijmika t+ guateba+resin + naayerise. 

Taj ayen teurenen + mej tiuaijta ayepu tigua’k+pua: 

I. Naijmika tu ra’seira + xajtsigua, naáyeri me guachat+me t+ naimika 

guateba+resin + ba+riran +puaíjbira. 

Tej tiutecha+ + guastari, +muairi, b+’ra’ta, tej k+n taxapuai ta chuej japuan, t+ 

kai gua’bejme, guaberi t+ nanaigua, tej kai k+n teuraguatsirajme. 

 Ta teguatsi pu etsen a’namuajre eimej yei tiutemuaresin ajna aumej 

naayerise guache. 

II. Tateguatsi t+ xajtsi, ti naijmika guateba+resin, tajta’rigua + ba+rigua, tej 

tajimua ratecha+ + tumin t+ ta k+pua. 

III. Tej guateta’ate + t+ ta’a, + muareri ajta raxaata + ta yeira, tij te seijre yu’xari 

etse. 

IV. Ti ayen teurenen + naayeri Muatijra + tej tiuye’ira ajta ta niuka: 

a) Mua’tijra + yuxari tej texej tiuyeira ajta niukari; 

b) Naayeri t+ tyanar+rej + Muatijra, tachej Muatíjra; 

c) T+ a’yusigua eijt+ tiratea + naayerise mej tiujmuate; 

d) T+ guaseijrigua + yuxari taseijre + Muatijra naayeri niuka ajta nyapuaij 

niuka achu puame mej guachej 

e) Mej ramuaren + Muatijra mej ti’muarejme aut+ ayusigua eit+ yei 

guaseijrigua nain t+jna ti seijrejme naayeri t+ gua’a, mej guachat+me 

majta eimej majta tij seijrigua, mej kai tabe’gua’nan. 

V. T+ ayen ti ka’nerijta aumej tibejeguate naijmika, mej majta ratsaguate naayeri 

ti guaata. 



 

VI. Mej rienen tigoumin + ti’rise, tij tiguak+pua, mej seira mu t+ guaxua aumej 

auchat+me. 

VII. Mej rienike guachat+me + naayeri majta ri mena tigouruixate, tij puame 

titateba+re tij eitse tiujxebe, ajta t+ eitse seijrigua + ba+rigua autej 

auchat+me. 

VIII. Mej + uukate majta agoujka’nen mej antiguabigua t+j aseijre amajna ta 

teguatsi etse, mej majta guateba+ren t+ yen seijre utej auchejme aut+ 

auaxkan tak+pua. Achu puame t+ guak+pua. 

IX.  T+ ayen tyaurenen nainjapua tejetsen ra’asin tiguataixaten autej auchat+me 

+ naayerise, ajta juyé kurenyat+me, maj ru jimua ratataguaka.t+jna aujna; 

tyaxá t+ tyenimen ajta t+ eigua tyaasi 

X. T+ ayen tiu’ seibique nain japua autye auchat+me + naayerise tyata nain 

tyautemuajchen t+naa puama tej taniuka k+n tyuyu’xa. 

XI. T+ ayen seiren t+ +t+ere t+’ayusi + xap+ntari’ra + naayerise majta naimi 

raacha+t+men ayut+ tyejnineiajta tu eigua tyasi r+’ tu titya seijre taxá’ maj 

kaayi tabaguana tyat+ jenique tyu yeirá’. 

XII. T+ guaseijrigua naimi’ka xájtari t+ guatyaba+resin + naayeri maj guak+’ka 

metaj gouxapuaiajta tya+te mej meyen aurenen. 

XIII. T+ tsaguatira + naayeri maj guak+´ka aumej auchéjme: 

a) T+ tsaguatira + tya+te maj ti’muare guastari apua ajta maj ruche ti’muare 

ajta mej muarej k+n báujse. 

b) T+ ayen teurenen t+ ta k+pua naijmi mej timuare wastari etse, ruchej mej 

majta ti muare, ajta mej muareij k+n buajse. 

c) Maj r++ ti gouguaten +uukate, majta goutaba+ren Muatijra k+men ajta  

kuairaj , t+ tyataba+ren. 

d) T+ ayen teurenen t+j ta teguatsi etsen a´seijre, t+ tak+pua. 

e) Che guaxajtsigua + tsaguatira at+ nej puen, aumej je’mekan, ta yeiraj 

autej auchat+me. 

 Teurenesin t+ ari a’yusi metaj + mej yebe’re’ne me yajna chejka majta mej 

kai yeuguana + ru tyaitestemua mej kai meyajna chej. 

XIV. MeJ tataigouran + naayerise puaj meri + yu’xari guatetagua aut+ aseijre nain 

tej xiebe sei nineira etse, guak+pua mej raseira t+ ayen teurenen. 

XV. Tej gousa+ren tej guachat+me, te tiutaba+ren te raxatan, mej seira tajamuan 

mej tityatati maj kai tauj+pua, tij te’yusita teguatsi etse. 

+ Cámara de Diputados del Congreso de la Unión, + mej tityatati ayemu r+ni tij 

guak+pua, mej xep+ntare achu t+ ta k+pua, goutaba+resin ajta + naayerise metaj 

rujimua ra muaren t+ guak+pua, tij ta teguatsi etsen seijre. 

Mej kai eijpua tauseira t+ ta k+pua naijmi naayerise tej guachat+me aut+na, naijmi + 

tyaite pu ajta ayen tiguak+pua. 



C. + tateguatsi naijmika pu temuajchi tej guachat+me ajta mej yeberenexi, mej kai eij 

tauseira  tyat+ pua’me tiujyeira t+ ari tyaxajtsi tateguatsi etse. 

Ayemu majta titeseijre mej meyen be’re’ne +m+ mej chej, ru jumua mu majta 

tixepintare, tij guak+pua, majta mu tiyeirajme. 

+ mej yebe’re’ne ajta pu guak+pua mej ru jimua rantipuajte tit+ mej x+ebe. 

Ajta pu guak+pua:  

I.  Mej ratemuajchen mej puen, eimej guachej, mej tiyeirajme, tij teseijre + ta 

teguatsi etse.; 

II. + t+ xajtsiguan, t+ amitere ajta cha+rigua + muatsiira, + t+ ajmi ayan tyuume 

tyej tyamuit+me eijna apua + chuel, t+ ij aseira ame + muatyijra etse. 

III. t+ ajtyagux+sigua amajna aut+ aseira ame naijapua mat+jmana mej 

tyityatatyetye + mejmi raseira eijt+ yei sei ajta +sei + tyebi + t+ taujmuamua. 

D. eijna + tyaguatsi gua muajche ajta ayan tyi guaba+re + uuka naayeri ajta ma mej 

yee berenye maj meyan tyutaxa + ruche, majta tyit+ guaxap+ntaren, t+ tyujxeebe, 

meyan tyi rataseijrata + t+ guak+pua, + mej tyi goujmuatyen, mej tyi gouguatyen, 

maj tyit+ tyicha+, chuej, ajta gutyecha+rigua. 

Ma guamuajche majta meyan tyi tyataujk+pua + t+ri, majta + tyamua naayeri yemej 

che ajta memej ye berenye, maj guautyecha+n, , gua nyukan etse, + mej 

tyigoujmuatyen, mej tyi gouguatyen, mej tyuur+ren, mej tyit+ guatagua, ru yeira,  maj 

guaguajka, ajta maj goumuatyen mej tyumuaren. Majta guataujk+pua mej r+ me 

tyityaujguanyen, t+ kai at+ ei tyiguajeba, t+ kai at+ guatsaramua, ajta meyan 

tyityataujk+pua mej tyuuxa, maj ruj+mua guatyaujcha+n a maunyenyeri + t+ 

tsaguatyira etse ajta eijmej tyi tyeche. 

+ Mej ajtyetyat+kan k+n tyi xap+ntare, t+ raityasi ajta yamaj +m+ tache ayamu 

ma+jna etse tyityaujumaju t+ ayan tyajaurenyen t+j tyiguak+pua + t+ ari aseijre eina 

etse + tyaguatsi, t+ ij tyutyapuare + maj eijpua mana tyitajcha+ka + mejmi guaseijar 

+ maj guachat+me + naayeri ajta + maj me ye berenye. 

+ T+ ayusi t+ nyu ayan tyajaurenyen t+ tyeseijre t+ tsaguatyirajtan + maj k+n 

guataujk+pua + maj guachat+me ajta me mej ye beerenye maj guataujk+pua eijna t+ 

etse aseijre + tyaguatsi. 

+ Tyaguatsi t+ ese aseijre yapu tyiguak+pua + t+ tyityejbe aitamakan t+ nyu 

goutyecha+n ajta ragounyi eijt+ yei eitse r+ tyi tyur+nyi. 

 

 

 

Transitorios 

Primero.- Eijna + yuuxari t+ etse aseijre ajpu ayan tyajaurenyesin t+j guataseijren sei 

x+kaj etse tyaumaka a m+jna etse Diario oficial de la federación. 

Segundo.- T+ puaj ari gutaseijren  eijna +yuuxari, ajpu ayan tyauguachesin t+ kaiche 

tyit+ tyentyunan aijna apua t+ ari tyeyusi. 



 

Tercero.- Aumaj etyujsa+ri + mej tyixap+ntare eijnapua makan, me tyutasin muakuatye 

puan x+ka + t+ ayan tyumaj ame t+ guataxajtsigua ajta guatar+ristare maj mau r+ raururen 

t+ tyujxeebe aijna etse + yuuxari. 

Cuarto.- - + T+ tyityejbe ajtyetyat+kan k+n yapu ajta a+n tyutasin, t+ tsaguatyirajtan 

eijna + yuxari majta ramuare naimi mat+jmana tyityarachat+me + naayer ajta me meye 

berenye, maj guatsaguatye eijna etse + yuxari, ayapu tyaumaka anx+j x+tye apuan 

muakuatye ayan ari tyir+ri t+ guanamuajren eijna + yuuxari t+ etse aseijre. 

Quinto.- Mat+jmana mej guaika etse tyityetyau maj ajtyetyat+kan k+n tyimuare + maj 

guataujk+pua ayamu r+nyi maj ratyeseij majta r+ raururen t+ij ayan tyuur+nyi t+j tyi 

goujxeebe ajta t+ tyiguak+pua + maj rachat+me + naayeri ajta mej meye beerebye, t+ 

tyeseijre eijna etse + yuuxari ta tyaguatsi t+ etse ajtyamakan, ajta mu ayan tyi 

goutyecha+n majta goutyacuben naijmika + tya+tye, ayan tyaumaka muakuatye x+kaj 

etse, t+ guatyeiteresin t+ guatasijrigua eijna + yuuxari. 

Sexto.- + T+ k+n tyi najchityiguan + t+ r+ rurijguan eijna + yuxari, a+puk+n tyi 

najchityiguan + maj meri rantyipuanjtye achumaj rataxajtaka ana aumej airatyi + maj 

meijna apua tyi xap+ntare, nari nyu sa+kie tyajaurenye ayapu tyejtyaguax+rigua, kapu un 

r+ri maj sa+kie tyi ramuatyi. 

Séptimo.- + T+ tyityejbe ajtyetyakajk+n + tachuej apua yapu yapu tyi rataijta maj 

raus+muan ta nyuukaj k+n eijna + yuuxari ajta tyutaijta maj goixatyen + maj rachat+me + 

naayeri. 

Octavo.- + T+ agourita eijna + yuuxari amamu tyabajapuax+sin + ta tyaguatsi etse t+ be 

t+ ari tabijgua ajta pum at+ yee tyi makan t+ ajta ayan tyi t aba+re + naayeri. 

 

Meexico teuma’ka seité japuan aramuakua nienira etse 2024.- Sen. Gerardo 

Fernández Noroña, Presidente. - Dip. Ifigenia Martha Martínez y Hernández, Presidenta. - 

Sen. Verónica Noemí Camino Farjat, Secretaria. - Dip. Nayeli Arlen Fernández Cruz, 

Secretaria. - Rúbricas." 

 

T+j tyeseijre a majna fracción I etse + articulo 89 + ta tyaguatsi etse ajta t+ 

guataxàjtsigua, ajta guatyeseijrigua ayanu  tyijxa eijna +yuuxari a yana poder ejecutivo 

federal ayana ciudad de mexico, ajna 30 etse septiembre t+ tyuitesin nyinyeira 2024.- 

Andrés Manuel López Obrador.- Rúbrica.- La Secretaria de Gobernación, Luisa María 

Alcalde Luján.- Rúbrica. 


